
                                         Նախաբան 

Մարդկության առաջացման պահից բնության ճանաչումը եղել է գոյատևման 

ամենաանհրաժեշտ և կարևորագույն պայմաններից մեկը։ Դարերի ընթացքում 

մարդկությունը քայլ առ քայլ կուտակել է էկոլոգիական գիտելիքներ։ Իսկ էկոլոգիան 

գիտություն է կենդանի օրգանիզմների և միջավայրի փոխհարաբերությունների 

մասին։ Այդ հարաբերությունները կազմում են ամբողջական և բարդ համակարգ, որը 

կոևվում է ԿՅԱՆՔ Երկրի վրա։ Մարդը այյդ կյանքի միա մասն է հանդիսանում։ Նա 

առաջացել է կենդանի օրգանիզմի զարգացման հետևանքով և Մարդը միակն է 

Երկրի վրա գոյություն ունեցող 3 մլն կենսաբանական տեսակներից։ Իր տեղը 

կենդանի օրգանիզմների հմակարգում կաթնասունների դաս, պրիմատների 

կարգ,հոմինիդ ընտանիք(լատ.՝ Homo sapiens), մարդ ցեղը https://hy.wikipedia.org/ ։  

Հայտնի է, որ բոլոր կենդանի օրգանիզմները սերտորեն  կապված են  միմյանց հետ 

ինչպես նաև իրենց շրջապատող բնության հետ։ Կարևոր է, որ բնության հետ մարդը 

ապրի ներդաշնակ՝ առանց խախտելու բնական օրինաչափությունը։  <<Էկոլոգիա>> 

տերմինը (հուն․՝ οἶκος, «տուն» կամ «միջավայր», -λογία «գիտություն» կամ 

«հետազոտություն») https://hy.wikipedia.org/ առաջին անգամ օգտագործել է 

գերմանացի կենսաբան Է․ Գեկկելը /1886 թ․/։ Ըստ նախաբաղադրիչների Է․ Գակկը  

այսպես է բնութագրել այն․ << Էկոլոգիան դա բնության տնտեսության ճանաչումն է, 

ինչպես նաև կենդանի օրգանիզմների և մարդկային ոչ օչգանական բաղադրիչների 

փոխհարաբերությունների ուսումնասիրությունը>>։ Այդ ժամանակներից էկոլոգիան 

զարգացել է որպես կենդանի օրգանիզմների բնակության վայրի մասին գիտութոյուն։  

Հասարակության և բնության փոխազդեցության նոր փուլ է դառնում երկրագնդի 

բնակչության արագ աճը, արդյունաբերական տրանսպորտը,  քաղաքների 

կառուցումը , նոր տեխնոլոգիաների ստեղծումը։ Շնորհիվ բանականության մարդը 

նվաճում է աշխարհը շատ արագ՝ բավարարելով իր պահանջները և ներխուժում 

էկոհամակարգեր։ 

 Մարդը բնության զավակն է, բնության ամենասիրուն, ամենահետաքրքիր ու 

ամենաբարդ ստեղծագործությունը։ Առօրյա կյանքում չպետք է մոռանանք, որ 

բնությունը ոչ միայն ռեսուրս է, որը գործածվում է տնտեսության մեջ , այլ նաև 

ապրելու միջավայր է։ Այդ իսկ պատճառով ամբողջ աշխարհում ստեղծվում են 

արգելոցներ ու ազգային այգիներ, անցկացվում են ամենամյա էկոլոգիական տոներ 

և միջոցառումներ։  

https://hy.wikipedia.org/wiki/%D4%BC%D5%A1%D5%BF%D5%AB%D5%B6%D5%A5%D6%80%D5%A5%D5%B6
https://hy.wikipedia.org/
https://hy.wikipedia.org/wiki/%D5%80%D5%B8%D6%82%D5%B6%D5%A1%D6%80%D5%A5%D5%B6
https://hy.wikipedia.org/

  Էկոլոգիակա հավասարակշռության համար անհրաժեշտ է, որ մարդն ապրի 

բնության հետ ներդաշնակության մեջ։ Անհրաժեշտ է, որ մարդը խելամիտ 

օգտագործի և պահպանի բնության հարստությունները, իմանա բնության 

օրինաչափությունները, դրա իրական արժեքն ու գիտակցի մարդու և բնության 

փոխազդեցության առանձնահատկությունները։ Մարդը չի կարող ապրել բնությունից 

մեկուսացված։   

 Աշխարհը շարունակ փոփոխվում է մարդկային գործունեության արդյունքում: 

Հատկանշական է նշել, որ արդի աշխարհը հետևանքն է երեկվա մեր 

գործելակերպի, իսկ մեր այսօրվա գործողությունները պայմանավորում են մեր 

ապագան : Այս գիտակցությամբ կարող ենք այսօր օգնել մեր աշակերտներին՝ 

հետազոտելու և վերլուծելու այն գործընթացները, որոնք ներգործություն ունեն 

ապագայի ձևավորման վրա: Հարկավոր է ուղղորդել նրանց, որպեսզի կարողանան 

գիտակցված և պատասխանատվությամբ գործել՝ նպաստելով ավելի բարվոք 

ապագայի կերտմանը: 

  Հարաբերականորեն հանգիստ կրտսեր դպրոցական տարիքից  հետո 

դեռահասության տարիքը չափազանց բարդ է և բուռն։ Այս տարիքում զարգացումն 

իսկապես ընթանում է չափազանց արագ տեմպերով, հատկապես շատ 

փոփոխություններ դիտվում են անձի  ձևավորման առումով։ Դեռահասի գլխավոր 

առանձնահատկությունը անձնական անկայունությունն է։ Հակադիր գծերը, 

ձգտումները, միտումները գոյակցում են միմյանց հետ՝ պայմանավորելով 

դեռահասի բնավորության և վարքի  հակասականությունը։  Երեխայի համար 

օգտակար է նոր հարաբերությունների այս դպրոցով անցնելը, սովորելը, իր վրա 

վերցնելու բազմազան դերեր։  Այս տարիքում ի հայտ է գալիս 

անհանդուրժողականությունը, որը ծնում է բազմաթիվ խնդիրներ  

  Իսկ ի՞նչ է հանդուրժողականությունը: Այն աշխարհայացքի հետ հարմարվելու 

կարողություն է։ Հանդուրժողականության բացակայության հետ հանդիպում ենք 

տարիքային տարբեր փուլերում, սակայն անհանդուրժողականությունն  առավել 

ակնառու է ութերորդ և իններորդ դասարաններում տարիքային 

առանձնահատկություններց ելնելով, ինչպես նաև չեմ կարող չնշել, որ այս խնդիրը 

սրանում է հատկապես ռուսերենով ուսուցմամբ դասարաններում, քանի որ վերը 

նշված դասարաններում աշակերտները հիմնականում գալիս են  ԱՊՀ երկրներից, 

սովորողները տարբեր ազգության ներկայացուցիչներ են, ունեն տարբեր կրոններ, 

ազգային առանձնահատկություններ:  Առաջնահերթ եմ համարում 

անհանդուրժողականության խնդիրը, որն առկա էր իններորդ դասարանում: խնդրի 

լուծման վերջում տեսել եմ շոշափելի դրական արդյունք: 

 Վերը նշված խնդրի նպատակից ելնելով՝ կարևոր է վերաբերմունքների և 

հմտություններ ուսուցումը՝ շեշտադրումը կատարելով այն հիմնական արժեքների 

վրա, որոնք հարազատ են ժողովրդավար հասարակության 

գաղափարախոսությանը, մասնավորապես մարդու իրավունքների և օրենքի 

գերակայությանը: Դրանք նպաստում են բազմամշակույթ հասարակության մեջ 

ներդաշնակ ապրելուն, բազմազանությունը ողջունելուն, հանդուրժողականությանը և 

շրջակա միջավայրի հանդեպ հոգատար լինելուն: 

                              Գրականության ակնարկ   

 

20-21-րդ դարերում բարձր տեխնոլոգիաների ու մարդկային մտքի աննախադեպ 

զարգացումը ցույց տվեց, որ ամեն օր փոխվում են մարդկային համակեցության 

նորմերն ու սահմանները, յուրաքանչյուր օրն իր հետ բերում է նոր 

մարտահրավերներ հասարակական կյանքի տարբեր ոլորտներում, ու այդ 

մարտահրավերները կրկնապատկվում ու եռապատկվում են համաշխարհային 

դեմոգրաֆիական աճի աննախադեպ տեմպերով, երբ մարդկությունն արդեն 

պատրաստվում է հատել տասը միլիարդի սահմանը: Փոփոխություններն իրենց հետ 

բերում են բազմաթիվ ճգնաժամեր` էկոլոգիայի, պատերազմների, գաղափարական 

պայքարի ու այլ ձևերի մեջ, որոնց դիմագրավելու ու հաղթահարելու համար 

անհրաժեշտ են նոր մեխանիզմներ ու համակեցության էլ ավելի բարդ նորմեր ու 

կանոններ։ 

Հնարավոր է արդյո՞ք մարդկանց համատեղ կյանքը մի աշխարհում, որտեղ կան 

տարբեր ռասաներ, կրոններ, մշակույթներ, արժեհամակարգեր, սոցիալական բարդ 

կառուցվածքներ ու քաղաքական համակարգեր: Այս ամենն էլ ավելի է բարդանում, 

երբ պատկերացնում ենք, որ վերը նշված բազմազանությունը հնարավոր է մի 

պետության կամ երկրի շրջանակներում, որտեղ գործառնող քաղաքական, 

քաղաքացիական նորմերը պետք է ապահովեն խաղաղություն ու խաղաղ 

համագոյակցություն: Ինչպե՞ս է հնարավոր այդ բազմազանության մեջ հաստատել 

փոխադարձ հարգանք ու համակեցություն: Տեսական միտքը, ինչպես նաև պրակտիկ 

փորձը մինչ օրս այս հարցի լուծումը տեսել է լիբերալ դեմոկրատիայի ու 

հանդուրժողականության սկզբունքների պահպանության ու քարոզչության մեջ: 

Համակեցության այս ձևը մշակվել է դեռևս լուսավորության ժամանակաշրջանում, 

որի համաձայն մարդիկ, չնայած իրենց տարբերություններին, միավորվել ընդհանուր 

ճշմարտությունների ու բարոյական սկզբունքների շուրջ, որոնց մեջ իր 

առանձնահատուկ տեղն է գրավել հանդուրժողականություն կոչվող արժեքն ու 

բարոյաէթիկական սկզբունքը։  

   Հանդուրժողականության դաստիարակությունը հասարակության միասնության, 

փոխըմբռնման, միջմշակութային երկխոսության գործոն է, որը նպաստում է 

մարդկանց միջև խաղաղ, ներդաշնակ հարաբերությունների խթանմանը և մերժում 

խտրականությունը, բացառում բռնությունը, ծայրահեղական մտածելակերպն ու 

վարքագիծը:  

  Նորանկախ Հայաստանի պատմության մեջ բավականին արդիական թեմաներից է 

հանդուրժողականությունը հասարակական կյանքի տարբեր ոլորտներում, 

մասնավորապես կրոնական ու քաղաքական հանդուրժողականության 

հիմնախնդիրը: 

  Չնայած թեմայի արդիականությանն ու կարևորությանը, այնուամենայնիվ, պետք է 

փաստել, որ հանդուրժողականության մասին քննարկումները մնացել են հենց 

քննարկման մակարդակում ու վերբալ բնույթից գրավորի չեն վերածվել: Այսինքն, 

հանդուրժողականության մասին վերլուծական կամ հետազոտական գրականության 

պակաս մշտապես զգացվել ու զգացվում է, քանի որ հանդուրժողականության 

գաղափարի հարաբերական բնույթը հաճախ թույլ չի տալիս հստակ ձևակերպումներ 

ու սահմանումներ առաջ քաշել, ինչն էլ ավելի է բարդացնում թեմայի քննարկումը: 

Հանրային դիսկուրսում հաճախ հանդուրժողականությունը դիտվում է որպես գործիք 

դիմացինին «այլ» կամ «օտար» պարտադրելու համար, որի պատճառով էլ 

հասարակության որոշակի ներկայացուցիչների մոտ անհանդուրժողական 

վերաբերմունք է նկատվում ամեն տեսակ հանդուրժողականության նկատմամբ: Այս 

տեսանկյունից հանդուրժողականություն երևույթն առավել լավ պատկերացնելու 

համար անհրաժեշտ է այն դիտարկել մասնավոր հարթությունների մեջ, այսինքն 

ուսումնասիրել կրոնական, սեռական, դասային, սեռային, քաղաքական 

հանդուրժողականության ձևերը, որտեղից էլ համապատասխան եզրահանգումներ 

անել հանդուրժողականության երևույթի մասին առհասարակ: 

Կրթական համակարգը և կրթական կազմակերպությունները նշանակալի դեր են 

խաղում հանդուրժողականության հետ կապված հարցում, քանի որ չափահաս 

մարդու համար արժեհամակարգ փոխելը շատ ավելի դժվար է, քան երեխայի 

դեպքում, պետությունը հենց դպրոցական մակարդակում պետք է կարողանա 

մարդկանց մեջհամապատասխան արժեքները մտցնել: 

 Հանդուրժողականությունն առանցքային եզրույթ է, բավականին լայն տարածում 

գտած հասկացություն, որը հաճախ կիրառվում է միջմշակութային ու 

քաղաքականգաղափարախոսական բանավեճերի ժամանակ: Թեև դեռևս 

ՅՈՒՆԵՍԿՕ-ի 1945 թ. փաստաթղթում 17 արդեն կիրառվում է 

«հանդուրժողականություն» հասկացությունը, այնուամենայնիվ ավելի 

առարկայական է այն դառնում 1995 թ. հռչակագրում 18 : Այդ նախաձեռնությանը 

հաջորդում է տվյալ տարին Հանդուրժողականության միջազգային տարի հռչակելը, 

ինչպես նաև բազմազանության, հանդուրժողականության, կրոնական ու 

մշակութային երկխոսության և նմանատիպ թեմաներով ավելի քան 50 ազգային, 

տարածաշրջանային և միջազգային հանդիպումների տարի դառնալը: Հետագայում 

Հանդուրժողականության Սկզբունքների Հռչակագրի` ՅՈՒՆԵՍԿՕ անդամ 

պետությունների կողմից վավերացման օրը՝ Նոյեմբերի 16-ը, ճանաչվեց որպես 

Հանդուրժողականության միջազգային օր: Հռչակագրի հոդված 1.1-ում սահմանվում 

է «հանդուրժողականություն» հասկացությունը որպես ինտեգրատիվ կամ 

հավաքական եզրույթ, որը մեկնաբանվում է երեք այլ եզրույթների՝ հարգանքի, 

ընդունման և արժևորման միջոցով: Դա առաջացնում է որոշակի շփոթություն, քանի 

որ այդ եզրույթներից յուրաքանչյուրն ունի իր ուրույն հայեցակարգային 

կոննոտացիան և տարբեր կերպ է մեկնաբանում մարդու վարքի բնույթը՝ ուղղված 

«այլ» լինելուն (otherness): Մեկ այլ փորձ է արվում սահմանելու 

հանդուրժողականությունը հոդված 1.4-ում, որի համաձայն դա նշանակում է, որ 

«յուրաքանչյուր մարդ ազատ է հավատարիմ մնալու սեփական համոզմունքներին և 

ընդունում է մյուսների՝ իրենց համոզմունքներին հավատարիմմնալը»: 

Հանդուրժողականությունն ընկալվում է որպես այն փաստի ընդունում, որ մարդիկ 

և նրանց ինքնարտահայտման ձևերն ի սկզբանե, բնականոն կերպով բազմազան են: 

Փիլիսոփայական տեսանկյունից հանդուրժողականությունը մեկնաբանվում է նաև 

որպես ավելի շատ պասիվ մոտեցում հավասարության ճանաչմանը: Այն պարզապես 

խթանում է համակեցությունը հանուն խաղաղության: 20 Այսպիսի մեկնաբանումն 

ավելի շատ է մոտեցնում «հանդուրժողականություն» և «անտարբերություն» կամ « 

չեզոքություն» հասկացությունները տվյալ համատեքստում: Համաձայն վերոնշյալ 

մոտեցման, եթե մենք ցանկանում ենք ձևավորել կենսունակ բազմազանություն, 

ապա միայն հանդուրժողականությունը բավարար չէ: Անհրաժեշտ է ընդունել ոչ 

միայն տարբերությունների առկայությունը, այլ նաև միմյանց վրա ունեցած 

ազդեցությունը: Մյուսի եզակիությունը, ուրույնությունը և դրա հետ մեկտեղ քեզ 

հավասար լինելը ճանաչելն ու ողջունելը ենթադրում է առավել ակտիվ 

ներգրավվածություն, մասնակցություն: Մեկը մյուսից և մեկը մյուսի մասին սովորելու 

պատրաստակամությունը պահանջում է բաց աշխարհայացք և կապված է 

փոխադարձ հավասարության ճանաչման հետ: 

Մանկավարժների՝ հանդուրժողականության զարգացմանն ուղղված նպատակային 

աշխատանքի, պետական կրթական քաղաքականության և կրթական ծրագրերի 

շնորհիվ կարելի է ապահովել հանդուրժող սոցիալական միջավայրի ստեղծման 

որոշակ նախադրյալներ: Շատ կարևոր է երեխաների ու երիտասարդների հետ 

աշխատանքը, ուղղված կարծրատիպերի կոտրմանը, որպեսզի նրանք կարողանան 

լայն աշխարհայացք ձևավորել, քննադատել և ընդունել քննադատություն: 

    Մարդկանց համակեցության մեջ հանդուրժող խոսքի կարևորությունը գիտակցելու 

համար պարզապես կարելի է հիշել, թե ինչ ավերվածություններ է գործում 

անհանդուրժողական խոսքը, այսինքն՝ ուրիշի կարծիքի բացահայտ անտեսումը և 

նույնիսկ դրա իրավունքի իսպառ բացառումը, միայն սեփականը ճշմարիտ 

համարելը, կույր համառությունը, տարակարծությունըմերժելու անսքող 

դիրքորոշումը և դրանից բխող գործնական քայլերը՝ փոքրամասնության հանդեպ 

գործադրվող խտրականությունը: Հարկ է նշել, որ բացառիկ է խոսքի հանրային 

դերակատարումը, թեպետ ոչ միշտ է համարժեքորեն ըմբռնվում և գնահատվում: 

Սովորոբար հանդուրժողականության և անհանդուրժողականության մասին խոսելիս 

առաջին հերթին անդրադառնում են կրոնական, ազգային, մշակութային, 

ռասայական, գաղափարական, տարիքային և մյուս տեսակներին: Մինչդեռ 

անահդուրժողականության առավել խորքային տեսակն անհանդուրժող խոսքն է, 

որտեղ էլ դրսևորվի, ինչին էլ վերաբերի: Մյուս տեսակներն, ի վերջո , հետևանք են 

այլակարծության անվերապահ, կտրական մերժման:Սեփական կարծիքը 

բացարձակ ճշմարիտն ու հիմնավորը հռչակելն է, որ այնուհետև վերածվում է 

ուրիշները մերժող արարքի, գործողության, դիրքորոշման, վերաբերմունքի և այլն: 

Խնդրի լուծումը,հետևաբար, միջանձնային, խոսքայինհաղորդակցմանմշակույթի 

զարգացումն է, ամենից առաջ՝ վիճարվեստի հիմունքների արմատավորումը, 

երկխոսություն վարելուն տիրապետելը, արդյունավետ հաղորդակցման 

հմտությոնների ձևավորումը: Հանդուրժողական խոսքը, աստիճանաբար 

տարածվելով ամբողջ հասարակության մեջ, վերջինս կդարձնի առավել 

ազատական և ժողովրդավարական: Ամփոփ ներկայացնեմ այն հիմնական 

պատճառները, որ ծնում են խոսքային անհանդուրժողականություն.  

• շտապողականություն 

• վատ ունկնդրումը / որպես հաղորդակցման արմատավորված կերպ/ 

• զրուցակցին ընդհատելու սովորությունը 

• դիմացինի հանդեպ կանխակալ վերաբերմունքը 

• սեփական/ դիրքի, հեղինակության, իմացության և այլն/ գերազանցության 

զգացողությունը 

• բարձր ինքնագնահատականը պահպանելու դիրքորոշումը  

• մեծամտությունը / որպես բնավորության գիծ/ 

• քննադատության հիվանդագին ընկալումը 

• լեզվական տարատեսակ թյուրիմացությունները 

• դատողության միակողմանիությունը 

• չափազանց համառությունը: 

Վստահաբար կարելի է ասել, որ խոսքային անհանդուրժողականությունը՝ ինչ-

որ հարցի շուրջ տարբեր կարծիքների բախումը, որպես երևույթ, առաջացել է 

դեռևս մարդկության արշալույսին, երբ բանական արարածն արդեն 

կարողացել է ձևակերպել և ուրիշներին հաղորդել սեփական մտքերը: Իսկ, 

քանի որ անհատը ոչ միշտ է ընդունում այլ անհատի տեսակետը, ուստի 

մտքերի բախումը, առաջարկների ընդհարումը,քննարկումն ու վեճը հանրային 

կյանքից անբաժան են եղել, նաև՝ արտացոլվել հասարակական 

գիտակցության մեջ: 

 

 

Հետազոտության ընթացք 

 

Էկոլոգիական հավասարակշռության համար անհրաժեշտ է, որ մարդն ապրի 

բնության հետ ներդաշնակ։ Անհրաժեշտ է, որ մարդը խելամիտ օգտագործի և 

պաշտպանի բնության հարստությունները, իմանա բնության օրինաչափությունների 

շարք, դրա իրական արժեքն ու գիտակցի մարդու և բնության փոխազդեցության 

առանձնահատկոււթյունները։ Մարդը չի կարող ապրել բնությունից մեկուսացված։ 

Բությունը ապահովում է մարդու կարևոր պահանջները՝ էներգիա, վառելանյութ և 

արդյունաբերական հումք։ Այսպիսով, մարդու և բնության փոխազդեցության 

հետևանքով բնության մեջ փոփոխություններ են տեղի ունենում , որոնք ոչ միշտ են 

օգտակար լինում բնության համար ։  Բնության բարիքներից անվարձահատույց  

օգտվելով մարդը ի՞նչ է անում, որպեսզի վերականգնի կամ քիչ վնաս հասցնի 

բնությանը։ Կարելի է վստահաբար ասել՝ ոչինչ։ Յուրաքանչյու ոք պետք է կարևորի 

բնության ռեսուրսների օգտագործման խելամտությունը, ինչպես նաև պաշտպանի 

բնությունը։ Մարդկությունը պետք է սովորի ապրել ըստ միջոցների, օգտվել բնական 

ռեսուրսներից, չվերացնելով դրանք,ֆինանսավորի այնպիսի ծրագրեր, որոնք 

ուղղված են մարդու գործունեության արդյունքում ստեղծված աղետային 

իրավիճակի կանխարգելմանը։ Երկրի վրա ամեն բան շատ արագ փոխվում է, 

ոչնչանում կամ անհետանում են որոշ օրգանիզմներ, առաջանում նորերը, նվազում 

են մարդկության գոյատևման համարանհրաժեշտ ռեսուրսները։ Եթե մարդկությունը 

չգիտակցի այս ամենը և չդադարի ապրել այսօրվա օրով, չխնայի այդ ռեսուրսները 

հաջորդ սերունդների համար, ապա կյանքը մեր մոլորակի վրա աստիճանաբար 

կանհետանա ի շնորհիվ կլիմայական փոփոխությունների և ռեսուրսների 

պահպանմանը։ Ավելի հեշտ է կանխարգելել աղտոտվածությունը, քան վերացնել 

դրա հետևանքը։ Այդ իսկ պատճառով հարկավոր է մեկ մարդու նման, փոքրից մինչև 

մեծ ոտքի կանգնել և մաքրել մեր բնությունը, փրկել և պահպանել բնությունը 

աշխարում ամենամեծ գազանից՝ մարդուց։  

  <<Մարդը էկոլոգիական աղետների մեղավորն է>>։  Չէ որ միայն մարդն է օժտված 

շրջակա միջավայրը փոխելու ունակությամբ, բայց նա այդ հնարավորությունն 

օգտագործում է անարդյունավետ և խախտում է էկոլոգիական 

հավասարակշռությունը։ Այս միտքը բազմիցս շոշափել եմ Կենսաբանության 

ժամերին։ Անկախ դասարանից այս խնդիրը ամենաարդիականն է մեր կյանքում։ 

Ինչպե՞ս կարող է հասարակ աշակերտը փրկել աշխարհը, միթե է հնարավոր է փրկի  

մեր շրջապատը աղտոտվածությունից հասարակ մահկանացուն, առանց հավելյալ 

միջոցների։   

  Ինչպես նշել էի,  ռուսերենով ուսուցմամբ դասրաններում աշխատանքը որքան 

բարդ է, նույնքան էլ հետաքրքիր է, քանի որ այդ աշակերտները տարբեր 

միջավայրում են սովորել և կյանքի բերումով տարբեր քաղաքներից հայտնվել են 

նույն դասարանում։ Այս դասարաններում աշակերտերին համախմբելը մի փոքր 

դժվար է, պետք է հաշվի առնել ոչ միայն տարիքային առանձնահատկությունը այլ 

նաև մշակույթը, միջավայրը, որում մեծացել է սովորողը։  2016-2017 ուստարում 9-րդ 

դասարանում նոր աշակերտ էր եկել Ուկրաինայից, որը ոչ մի կերպ չէր ինտեգրվում, 

անընդհատ փորձում էր ինքնահաստատվել դասարանում, համարում էր, որ 

առավելություն ունի մնացած աշակերտների նկատմամբ։ Դասարանում ձևավորվել 

էր անառողջ մթնոլորտ, որը խանգարում էր բարենպաստ աշխատանքին։ Երբ 

ուսումնասիրում էինք << Մարդու տնտեսական գործունեության հետևանքով 

առաջացած  բնապահպանման հիմնախնդիրներըը>> թեման * աշակերտի խոսքը 

դրդեց մի շատ կարևոր և հետաքրքիր աշխատանքի կազմակերպմանը։  Դասի 

ընթացքում  * աշակերտն ասաց, որ տեղացիները <<խոզ>> են, թեև իրենց մոտ էլ կա 

նման խնդիր, բայց Հայաստանում աղտոտվածությունն ամենուրեք է, մեծից փոքր 

ձեռքի անպետք թուղթն անգամ գցում են փողոցում, աղբը գցում են աղբամանի 

կողքը, մեծերը ծխախոտի մնացորդները գցում են ուր պատահի, մեքենայի 

պատուհանը իջեցնում են և առանց վարանելու պլաստիկե շշերը գցում են, 

չմտածելով հետևանքների մասին։  Իհարկե ես փորձեցի մեղմացնել և հակադարձել, 

սակայմ, այդ ժամանակ նա հանեց հեռախոսը և ցույց տվեց մի նկար, որում երևում 

էր, թե ինչպես միջինից բարձր տարիք ունեցող կինը, 5 մետր հեռավորությունից 

գցում է մեծ փաթեթով տնտեսական աղբը։ Այդ ժամանակ որևէ արդարացումն իմ 

կողմից ապարդյուն էր։   

   Այս հանգամանքն ինձ ստիպեց կազմել  գործնական աշխատանք, որում 

կընդգրկեմ այս դասարանի աշակերտներին։ Մոտիվացրեցի հետևյալ խոսքերով  

« Ես եմ իմ Երկրի տերը» «Երկիրը մեզ տվել են մեր նախնիները վարձակալությամբ 

և մենք պիտի այն անվնաս փոխանցենք հաջորդ սերունդներին»։ Աշխատեցի 

ապահովել բոլոր աշակերտների հոգեբանական կոմֆորտը, խթանեցի 

աշակերտների ակտիվությունը, ստեղծելով մրցույթային  իրավիճակներ։  

Ձևավորեցի օգտակար և անվնաս կենցաղային սովորություններ, որոնք հետագայում 

կօգնեին աշակերտներին շրջակա միջավայրի աղտոտվածության կանխմանը  

/ դասակարգել աղբը, փոքրին սովորեցնել ձեռքի թուղթը չնետել փողոցում, թղթի 

թափոնները ճիշտ օգտագործել, պոլիեթիլենային տոպրակները հանել կենցաղային 

օգտագործումից, ջուրը խնայողաբար օգտագործել/։ Իմ աշխատանքի առանցքային 

խնդիրն  այն էր, որ աշակերտները ոչ միայն չաղտոտեին շրջակա միաջավայրը, այլև 

անտարբեր չգտնվեին և կանխեին աղտոտվածությունը՝ թույլ չտային իրենց 

ներկայությամբ աղբ գցել, եթե նկատեին փողոցում ընկած աղբը չամաչեին  վերցնել 

և գցել աղբամանը, ցուցաբերելով տոլերանտություն/:  

Գործնական աշխատանքի նպատակն էր՝ ձևավորել պատասխանատվության 

զգացում շրջակա միջավայրի, երկրի, բնության, էկոլոգիայի, քաղաքի և բնակիչների 

նկատմամբ։ Սովորողները պետք է տեսնեին առկա խնդիրները, կատարեին 

վերլուծություն ։ Տարբերեին կարևորն անկարևորից, զարգացնեին կարծիք 

հայտնելու , մտքեր շարադրելու, երկխոսություն վարելու ունակությունները։ 

Վերջնարդյունքում ակնկալում էի տեսնել աշակերտների միջոցով առողջ 

հասարակություն, համախմբվածություն,  հանդուրժողականություն, հարգանք 

սեփական Ես-ի նկատմամբ,  պատասխանատվություն հետագա սերունդների 

նկատմամբ։ Նախապատրաստական աշխատանքի մեկնարկը սկսվեց։ 

Առաջին փուլ․  Հստակ հարցերը ձևակերպելով  սովորողներին բերեցի այն դաշտ, 

որտեղ աշակերտները որոշեցին խոսքից անցնել գործի և  իրենք իսկ  առաջարկեցին  

մաքրել  շրջակա միջավայրը աղբից։ 

Քանի որ այս աշխատանքը պետք է կազմակերպված և  տեսանելի լիներ 

քաղաքացիների համար, որոշեցինք քաղաք դուրս գալ հատուկ համազգեստով։  

ՄԻջոցների սղության պատճառով ինքներս պատրաստեցինք այնպիսի մի 

համազգեստ, որ տարբերվեինք բոլորից  և հետաքրքիր լինեինք 

համաքաղաքացիների համար՝ ակնկալելով, որ  շատերը կմիանան մեզ։ Սպիտակ 

վերնաշապիկի վրա աշակերտները նկարեցին երեքնուկ/ աշխատանքի դրդիչ ուժ էր 

նաև Մայքլ Ջեքսոնի երգը https://www.youtube.com/watch?v=XAi3VTSdTxU / ։  

https://www.youtube.com/watch?v=XAi3VTSdTxU

Այն խնդիրները, որոնք առկա էին նախորդ դասերին, կարծես վերացել էին, բոլորը 

համախմբվել էին մեկ ընդհանուր գաղափարի շուրջ, երեխաների համար այս 

խնդիրը դարձել էր առաջնային։  

Եվ քանի որ աշխատանքը ծավալուն էր, ես այն բաժանեցի մի քանի օրերի մեջ։ 

Կենսաբանություն առարկան անցնում են շաբաթական 2 ժամով, իսկ այդ 

ժամաքանակը մեզ բնականաբար չէր բավարարում։ Այդ իսկ պատճառով,ծնողների 

և դպրոցի  աջակցությամբ մենք կազմեցինք  հստակ ծրագիր, որը պետք է 

ավարտեինք 5 օրում։  Այն բաղկացած էր՝ 2 դասաժամ- քննարկում, 3 ժամ ՝ դասերից 

հետո, գործնական աշխատանք։  

Գործնական աշխատանք /առաջին օր/ 

Աշակերտները մեծ ոգևորությամբ և պատասխանատվությամբ էին մոտենում 

հարցին և առաջին իսկ գործնական աշխատանքը մեզ մոտ ստացվեց։ Նրանք ոչ 

միայն համազգեստով էին եկել դպրոցի բակ, այլ նաև իրենց հետ բերել էին 

ձեռնոցներ, աղբի համար նախատեսված պարկեր։ 

«Բնության մեջ ոչ մի անմիտ բան չկա» 

 

Առաջադրանքը, որը  դրված էր առաջին գործնական աշխատանքի համար , 

ամբողջությամբ իրագործվեց։ Աշակերտները սկսեցին մաքրել ոչ միայն փողոցը այլև 

ծառերի արանքում համաքաղաքացիների թողած աղբն էին գտնում, ամոթանք 

տալիս և մեծ ուրախությամբ մաքրում։ Վերջնարդյունքն ավելի քան գոհացուցիչ էր։  

 

 

 

 

«Պահպանել բնությունը նշանակում է պաշտպանել հայրենիքը»   Մ․ Պրիշվին 

 Նախատեսված էր մաքրել Հանրապետության փողոցի մայթեզրը Զոր․ Ա․ Օզանյանի 

ավան համար 5  հիմնական դպրոցից մինչև քաղաքային զբոսայգի։ Մեր 

աշխատանքը արդյունավետ էր, որովհետև երեխաները հետաքրքրություն 

առաջացրեցին անցորդների մոտ։ Մարդիկ մոտենում էին ոգևորում աշակերտներին, 

շնորհակալություն հայտնում։ Կային անցորդներ, որոնք անտարբեր նայում էին և 

ճանապարհը փոխում։ Իհարկե կային այնպիսի քաղաքացիներ որոնք քմծիծաղ էին 

տալիս։ Ակնկալում էի, որ հաջորդ օրը կզլանան, պատճառաբանություն կգտնեն 

չգալու համար, չէ որ աշխատանքը արտադպրոցական էր։Շատերը զարմացած 

նայում էին մի խումբ ոգևորված աշակերտների, որոնք ջանասիրաբար աղբ էին 

հավաքում մայթերից, թփերի արանքից, առանց խորշելու։ Աշակերտները սննդի, 

ծխախոտի  մնացորդները, կենցաղային անպետք իրերը, պլաստիկե շշերը լցնում 

էին պարկերի մեջ և տանում էին աղբը։ Եվ այս ամենը ուղղորդվում էր գեզեցիկ, 

հայրենասիրական երգերով։  Այն ոգևորությունը, որ տեսա 1-ին գործնական 

աշխատանքից հետո, էլ ավելի մեծ պատասխանատվություն զգացի։   

 

Գործնական աշխատանք /երկրորդ օր/ 

Նախատեսվում էր մաքրել քաղաքապետարանի և մարզպետարանի շրջակայքը և 

հանդիպում ունենալ պատասխանատու անձանց հետ։ Աշակերտները նախօրոք 

տանը մշակել էին առանցքային հարցեր թեմայի վերաբերյալ, կարևոր հարցերից էր 

դպրոցի շրջակայքում առկա աղբարկղերի տեղափոխումը, քաղաքի 

աղբահանության խնդիրը, քաղաքացու վերաբերմունքը  քաղաքի մաքրության, 

բնության պահպանման նկատմամբ։ 

 Նկատեցինք, որ երկրորդ օրը մեր աշխատանքներին հետ հետևում էր լրագրող 

Սաթենիկը Իսահակյանը և  վերջում հարցազրույց վերցրեց աշակերտներից, ինչը 

ավելի ոգևորեց աշակերտներին։ 

 

                                                                             

 

 

Տարատեսակ 

կենցաղային իրեր էին գտնում թփերի միջից, աս հանգամանքը որքան ծիծաղելի էր, 

նույնքան էլ բարկացնող էր։ Նրանք ուրախանում էին, որ մաքրում էին իրենց 

քաղաքը, բայց բարկանում էին մարդկանց վարքագծի վրա։ 

Երկրորդ օրը նրանք այնքան ոգևորված էին, որ իրենց վրա նկարել էին ՀՀ դրոշը։ 

Աշակերտները նկատել էին,  որ աղբահանությունը ամեն օր 7․00-ից կատարվում է, 

սակայն մինչև կեսօր քաղաքը աղբի մեջ է։ Մաքրելով քաղաքապետարանի և 

մարզպետարանի շրջակայքը մենք մտանք քաղաքապետարան։ Մեզ ընդունեց 

փոխքաղաքապետը և քանի որ ես աշխատանքը համակարգողն էի, աշակերտները 

հանգիստ բոլոր հուզող հարցերը տվեցին ստանալով սպառիչ պատասխաններ։ 

Նկատեցի, որ նրանք ինքնավստահ են դարձել, հստակ ձևակերպում են իրենց 

խնդիրը, չեն միջամտում, թույլ են տալիս, որպեսզի ընկերները նույնպես մասնակցեն 

քննարկմանը։ 

  

Օրը բազմաբովանդակ էր և հագեցած։  Իրենց կարևոր էին զգում աշակերտները, 

գիտակցում էին, որ իրենք կարող են փոխել մարդկանց մտածելակերպը։ 

Գործնական աշխատանք /երրորդ օր/ 

Վերջին գործնական աշխատանքի նպատակն էր դիտարկել քաղաքացիների 

վարվեցողության կանոնները։ Կատարել վերլուծություն։ 

Նախօրոք մշակվել էր մի քանի իրավիճակներ․ 

1 Ինչպե՞ս կվարվի քաղաքացին / երեխա, կին, տղամարդ, տարեց մարդ/, երբ 

տեսնի ընկած պլաստիկե շիշ։ Արդյո՞ք կվեցնի, թե ոչ։ Մենք թաքնվեցինք և սկսեցինք 

նկարահանել։ Կինը անցավ պլաստիկե շշի կողքով և անգամ չնկատեց։ Հեռվում 

տղաները կանգնած նայում էին և անգամ չմոտեցան, որպեսզի վերցնեին։ 

 

 

 

Երկրորդ դեպքում մի աղջիկ անցավ և վերցրեց։ 

 

 

 

Բոլորս դուրս եկանք և ծափահարեցինք աղջկան։ 

2 փորձը կատարեցինք աղբարկղի մոտ։ Երբ կինը տանում է և տոպրակը դնում է 

աղբարկղից հեռու։ Իչպե՞ս կվարվեն քաղաքացիներն այս դեպքում։ 

 

Պետք է ցավոք նշենք, որ այնցորդներից  ոչ ոք տոպրակը չգցեց աղբարկղը։  

 

 

Այդ ժամանակ աշակերտներն իրենք մոտեցան և  գցեցին աղբարկղը ոչ միայն այդ 

տոպրակը, այլ նաև մնացած աղբը, որը դրված էր աղբարկղի կողքը։ 

Գործնական աշխատանքն ավարտվեց։ Երեք օրերն էլ հագեցած էին և որպեսզի 

համալիր աշխատանքը ամփոփեինք և ստանային ցանկալի արդյունքը՝ դասաժամը 

պլանավորեցի անցկացնել խմբային աշխատանքի միջոցով։ Դասի նպատակն էր՝ 

իմանալ մարդու և բնության փոխհարաբերությունները էկոլոգիական 

հիմնախնդիրների ներքո: 

Խթանել համագործակցությունը: Օգնել գիտակցել համագործակցության 

կարևորությունը՝ խմբով խնդիր լուծելիս: Օգնել գիտակցել փոխօգնության 

կարևորությունը: Օգնել գիտակցել արդյունավետ հաղորդակցման կարևորությունը: 

Ակնկալում էի, որ դասի վերջում աշակերտները կկարողանան ՝ 

• Նկարագրել մարդու և բնության փոխհարաբերությունը 

• Համեմատել սոցիալական կենսակերպը բնական համակեցության հետ 

• Վերլուծել արդյունավետ բնօգտագործման, մարդածին գործոնների 

ազդեցությունը կենսաբազմազանության և շրջակա միջավայրի վրա 

• Ընդհանրացնել խնդիրները և առաջարկել լուծումներ։ 

Խմբային աշխատանքի արդյունքում կկարողանան արդյունավետ համագործակցել 

միմյանց հետ, լսել միմյանց, կատարել դիտարկումներ և հայտնել դիրքորոշում: 

 Համալիր աշխատանքին մասնակցել էին բոլորը, այդ իսկ պատճառով դասի սկզբին 

պատահականության սկզբունքով դասարանը բաժանեցի 3 խմբի։  Համախմբված 

աշխատանքն ակնհայտ դարձավ, նախկին խնդիրները, որոնք առկա էին այս 

դասարանում կարծես թե անհետացել էին։ Յուրաքանչյուր խումբ արագ 

կողմնորոշվեց անվանումների հարցում/ 1-ին խումբը՝ սոցիալական հարցում 

կատարողները անվանակոչեցին իրենց «Լրագրողներ», 2-րդ խումը՝ մաքրման 

աշխատանքներ կատարողները՝ «Կամավորներ» և 3-րդ խումբն անվանակոչեցին 

«Ռեսուրսներ»։  Խմբային աշխատանքի ժամանակ սովորողները կարողացանա 

համագործակցել ընկերների հետ, միանձնյա որոշումներչէին կայացնում, հաշվի էին 

առնում խմբի բոլոր անդամների կարծիքը,նկատելի էր, որ անհրաժեշտության 

դեպքում   գնում էին  փոխզիջման: Ճիշտ էին  օգտագործում  ժամանակը: 

Աշխատանքը ներկայացնելու ժամանակ աշակերտը   հակիրճ և բովանդակալից 

ներկայացնում էր  իր կատարածը և միևնույն ժամանակ  ուշադիր լսում մյուս 

խմբերին: 

Խմբային աշխատանքը ներկայացնելուց հետո խմբերը օբյեկտիվ գնահատում 

կատարեցին։ Ամփոփման ժամանակ ակտիվ մասնակցություն ունեցան բոլորը: 

 

                                     Եզրակացություն 

 

Այս աշխատանքը կատարվել է 2017 թվականին, երբ չկար համավարակ, 

պատերազմ։ Երբ մարդիկ ապրում էին առօրյա հոգսերով  և բնության պահպանման 

հարցը հիմնական խնդիրներից էր և պատրաստում էին բնության պահպանման 

օրենսդրական հիմքերը, իսկ մեր քաղաքում պիտի կառուցեին աղբի վերամշակման 

գործարան։ Թեև հանդուրժողականության ուսուցումը ինչպես 2017 թվականին, 

այնպես էլ հիմա առանցքային խնդիր է համարվում։   

  Ամենօրյա աշխատանքի արդյունքում, դիտարկելով և վեր  հանելով առկա 

խնդիրները, գալիս եմ  մեկ ընդհանուր եզրահանգման, որ աշակերտների մոտ պետք 

է յուրաքանչյուր դասի ընթացքում ձևավորել հանդուրժողականությունը: Իսկ 

հանդուրժողականության դաստիարակությունը մի երևույթ է, որը միտված է 

ժողովրդավար, ազատ և արդար հասարակության ձևավորմանը՝ նպաստելով ապրել 

և համագործակցել սովորելուն: Այն խթանում է այնպիսի արժեքներ ու սկզբունքներ, 

ինչպիսիք են՝ ազատությունը, բազմակարծությունը, մարդու իրավունքները օրենքի 

գերակայությունը: 

Մեզ շրջապատող աշխարհը բազմազան է։ Բազմազան են նաև այն բնակեցնող 

մարդիկ՝ իրենց ընկալումներով։ ՄԻջավայրը, ուր ապրում ենք, մշակույթը, տարիքը, 

սեռը, կրթությունը այն գործոններն են, որոնք ձևավորում են մեր ընկալումները և 

պայմանավորում դրանց տարբերությունը։ Շատ կարևոր է հասկանալ, որ մեր 

հարևանները կարող են իրերն այլ կերպ ընկալեն, քան մենք ենք ընկալում։ Այս 

տարբերությունները հասկանալով և ընդունելով միայն կարելի է փոխադարձ 

հարգանքի հասնել։ Ինչպես նաև կարևոր է գիտակցել, որ յուրաքանչյուր անհատ 

պետք է ունենա սեփական կարծիք և պարտադիր չէ, որ մեր կարծիքը նույնը լինի։ 

Իմ հետազոտական աշխատանքը բավականին ծավալուն էր,սակայն  հետաքրքիր։  

 Կրթական համակարգը և կրթական կազմակերպությունները նշանակալի դեր են 

խաղում հանդուրժողականության հետ կապված հարցում, քանի որ չափահաս 

մարդու համար արժեհամակարգ փոխելը շատ ավելի դժվար է, քան երեխայի 

դեպքում, պետությունը հենց դպրոցական մակարդակում պետք է կարողանա 

մարդկանց մեջ համապատասխան արժեքները մտցնել: 

 Հետազոտության ընթացքում հասկացա, որ անհատական մակարդակում 

փոփոխություններ պետք է լինեն, սա թեկուզ դանդաղ, բայց առավել հուսալի ուղին 

է, երբ երեխան կյանքի առաջին իսկ օրվանից սովորում է հանդուրժող լինել այլի 

նկատմամբ, մեծանում է և իր արյան միջոցով փոխանցում դա իր սերնդին, և այդպես 

սերունդներ են մեծանում ու դաստիարակվում, որոնց պետք չէ հատուկ սովորեցնել 

համակեցության այս կարևոր նախապայմանը։ 

Ո՞ր մակարդակի վրա մարդը կլիներ, եթե չլիներ նրա ձգտումը բացահայտելու և 

նվաճելու, հասկանալու և կիրառելու,ստեղծելու և փոխանցելու սերունդներին կյանքի 

ընթացքում կուտակված գիտելիքները։ Կան հանճարեղ մարդկանց օրինակներ, 

որոնց համառության և ձգտումների շնորհիվ կատարած հայտնագործությունները 

բժամանակակից գիտության և տեխնիկայի շարժիչ ուժն են հանդիսանում։  

 ԵՍ եկա այն եզրահանգման, որ մանկավարժների՝ հանդուրժողականության 

զարգացմանն ուղղված նպատակային աշխատանքի, պետական կրթական 

քաղաքականության և կրթական ծրագրերի շնորհիվ կարելի է ապահովել 

հանդուրժող սոցիալական միջավայրի ստեղծման որոշակի նախադրյալներ: Շատ 

կարևոր է երեխաների ու երիտասարդների հետ աշխատանքը, ուղղված 

կարծրատիպերի կոտրմանը, որպեսզի նրանք կարողանան լայն աշխարհայացք 

ձևավորել, քննադատել և ընդունել քննադատություն: Դրա բացակայությունը 

խոչընդոտում է Հայաստանի Հանրապետության զարգացումը բոլոր ոլորտներում: 

Հասարակության և բնության ներդաշնակ փոխհարաբերությունները երաշխիքն են 

մարդկության հաստատուն զարգացման գործընթացին։  

« Երբ կկտրվի վերջին ծառը․ երբ կթունավորվի վերջին գետը, երբ կսպանվի վերջին 

թռչունը, այդ ժամանակ դուք կհասկանաք, որ փողը հնարավոր չէ ուտել․․․» Հնդկացի 

առաջնորդ։ 

Երևան 2009. 

2․ Ветошкин А.Г. ,,Инженерная защита атмасферы от вредных выбросов,, 2016г. 

Հավելված1 

                                                                           Դասապլան 

Ուսուցիչ`  Ղազարյան Լաուրա 

Առարկա՝   Կենսաբանություն   

Դասարան՝   9-րդ դասարան  

Ամսաթիվ`2017թ 

Թեմա՝ Բնության պահպանություն  

Օգտագործվող 

նյութեր՝ 

Աղյուսակներ, դասագիրք, պաստառներ,  

Հիմնական 

հասկացություններ 

Էկո-փառատոն, աղբահանություն, համակեցություն, 

փոխհարաբերություն,  

Դասի նպատակը՝ Իմանալ մարդու և բնության փոխհարաբերությունները 

էկոլոգիական հիմնախնդիրների ներքո 

Խթանել համագործակցությունը: 

Օգնել գիտակցել համագործակցության կարևորությունը՝ խմբով 

խնդիր լուծելիս: 

Օգնել գիտակցել փոխօգնության կարևորությունը: 

Օգնել գիտակցել արդյունավետ հաղորդակցման կարևորությունը: 

 

 Ուսուցանման արդյունքներ, որոնք կփաստեն, որ ուսուցումը տեղի 

ունեցավ 

Վերջնարդյունքները Աշակերտը կկարողանա․ 

• Նկարագրել մարդու և բնության փոխհարաբերությունը 

• Համեմատել սոցիալական կենսակերպը բնական 

համակեցության հետ 

• Վերլուծել արդյունավետ բնօգտագործման, մարդածին 

գործոնների ազդեցությունը կենսաբազմազանության և 

շրջակա միջավայրի վրա 

• Ընդհանրացնել խնդիրները և առաջարկել լուծումներ 

Խմբային աշխատանքի արդյունքում կկարողանան արդյունավետ 

համագործակցել միմյանց հետ, լսել միմյանց, կատարել 

դիտարկումներ և հայտնել դիրքորոշում: 

Գործողություններ 

(ժամ/տևողություն) 

5 րոպե 

 

 

 

5 րոպե 

 

 

 

 

 

 

 

 

 

 

 

 

 

 

 

 

 

 

 

 

 

 

10 րոպե 

 

 

Պլանավորած  ՈւԳ 

ռազմավարություններ 

 

Նախապատրաստական 

աշխատանքներ 

 

Խմբերի բաժանում/ աշակերտները 

հաշվում են 1 ից 3-ը, որից հետո 1-երը 

մի խումբ են կազմում, 2-երը մի 

խումբ…/ 

Յուրաքանչյուր խումբ ունի հստակ 

սահմանված աշխատանք, որին 

պետք է պատրաստվի և ներկայացնի/ 

1-ին խումբը ներկայացնում է 

հաշվետվություն, 

քաղաքապետարանում կատարված 

աշխատանքների վերաբերյալ, 2-րդ 

խումբը ներկայացնում է կատարած 

սոցիալական հարցումը բնակչության 

շրջանակում, 3-րդ խումբը 

ներկայացնում է մարդու 

գործունեության արդյունքում 

տարածաշրջանի բնական 

ռեսուրսների վրա  գործած 

բացասական ազդեցությունը/։ 

 

Յուրաքանչյուր խմբին հատկացվում է 

10րոպե պատրաստվելու համար։ 

 

Յուրաքանչյուր խմբին տրվում է 5 

րոպե նյութը ներկայացնելու համար 

 

Առանցքային հարցեր 

Հիմնական ստուգումներ 

(հանձնարարության 

վերջնարդյունքը նպաստում 

է դասի նպատակին) 

1․ Ո՞վ և որ թվականին է 

գիտության մեջ 

օգտագործել  

Էկոլոգիա հասկացությունը 

2․ Ի՞նչ է ուսումնասիրում 

էկոլոգիան  

3․ Կարո՞ղ եք թվարկել 

հայազգի գիտնականներին, 

որոնք մեծ ներդրում 

ունեցան էկոլոգիական 

գիտելիքների զարգացման 

գրծում։ 

4․ Ի՞նչ է սպառնում հողային 

ծածկույթին նրա ոչ միշտ 

օգտագործման և մշակման 

արդյունքում 

5․Մթնոլորտի ո՞ր գազերի 

պարունակությունն է 

ենթակա էական 

փոփոխության մարդածին 

գործոնների ազդեցության 

պատճառով  

6․ Ի՞նչ կաներ աշակերտը 

ՀՀ էկոլոգիական աղետից 

խուսափելու համար եթե 

լիներ ՀՀ վարչապետ։ 

15 րոպե 

 

 

 

5րոպե 

 

 

 

 

5 րոպե  

 

5 րոպե 

Աշխատանքը ներկայացնելուց հետո 

աշակերտները կլրացնեն «Մարդու 

ազդեցությունը բնության վրա»  

աղյուսակը 

 

Անդրադարձ 

 

Գնահատում 

 

 

 

 

 

 

 

 

 

 

 Աշակերտներին օժանդակել՝ 

- Բացատրել հանձնարարությունը, 

- Շրջել դասարանում, օգնել և 

կառավարել անհատական 

աշխատանքները, 

- Ամփոփել հիմնական մտքերը, 

- Հարցադրումներ: 

 

Աշխատանքը հաջողված կհամարվի, 

եթե սովորողը կարողանա 

համագործակցել դասընկերոջ հետ, 

ներկայացնել նյութը և վերլուծել 

կատարված աշխատանքը, 

արդյունավետ համագործակցել 

միմյանց հետ:  

  

 

Նախապատրաստական 

փուլում աշակերտը պետք է 

կարողանա արագ 

կողմնորոշվել և իրենց  

խումբը գտնել: 

Խմբային աշխատանքի 

ժամանակ սովորողը պետք 

է կարողանա 

համագործակցել 

ընկերների հետ, միանձնյա 

որոշումներ չկայացնել, 

անհրաժեշտության 

դեպքում գնա փոխզիջման: 

Ճիշտ օգտագործի 

ժամանակը: 

Աշխատանքը 

ներկայացնելու ժամանակ 

աշակերտը պետք է 

հակիրճ և բովանդակալից 

ներկայացնի իր 

կատարածը և միևնույն 

ժամանակ կարևոր է 

ուշադիր լսել մյուս 

խմբերին: 

 

Նյութի հաղորդման 

ժամանակ հետևել 

աշխատանքը՝ նշումներ 

անելով: 

Ամփոփման ժամանակ 

ակտիվ մասնակցություն 

ունենա:  

Գնահատի օբյեկտիվ: 

 

Գնահատում Կատարել ինքնագնահատում  

Տնային 

հանձնարարություն 

Իրենց աշխատանքի հիման վրա 

կազմել ֆիլմ 

 


